
[bookmark: _GoBack]Аңдатпа: Бұл мақалда физика пәнін оқыту үдерісінде жасанды интеллект (ЖИ) технологияларын қолданудың мүмкіндіктері қарастырылады. ЖИ арқылы оқу материалының бейімделуі, интерактивті тапсырмалар дайындау, оқушылардың жеке қабілеттеріне қарай саралап оқыту, және қашықтан оқытуда тиімді кері байланыс орнату жолдары зерттеледі. Сонымен қатар, ЖИ көмегімен виртуалды зертханалар мен симуляциялар құру арқылы күрделі физикалық процестерді көрнекі әрі тиімді түсіндіруге болатыны баяндалады.

Аннотация: В данной работе рассматриваются возможности использования технологий искусственного интеллекта (ИИ) в процессе преподавания физики. Исследуются методы адаптации учебного материала с помощью ИИ, создание интерактивных заданий, индивидуализация обучения в зависимости от способностей учащихся и организация эффективной обратной связи при дистанционном обучении. Также рассматривается применение виртуальных лабораторий и симуляций для наглядного объяснения сложных физических процессов.
Ключевые слова: искусственный интеллект, физика, образование, цифровые технологии, интерактив, симуляция, индивидуализация.
Abstract: This paper explores the potential of applying artificial intelligence (AI) technologies in teaching physics. It examines how AI can adapt learning materials, generate interactive tasks, personalize instruction based on student abilities, and provide effective feedback during remote learning. Additionally, the use of AI-powered virtual laboratories and simulations is discussed as a tool to visually and effectively explain complex physical phenomena.

Қазіргі уақытта білім беру жүйесіндегі ең маңызды мәселелердің бірі — заманауи технологияларды енгізу болып табылады. Жасанды интеллект (ЖИ) оқыту үдерісін тиімді әрі қолайлы етуге үлкен мүмкіндік береді. Әсіресе, физика сияқты күрделі әрі теориялық тұрғыдан түсінуі қиын пәндерде ЖИ-ді пайдалану оқушылардың білімін тереңдетуге және оқыту тәсілдерін жаңаша ұйымдастыруға жол ашады. Жасанды интеллектті білім беру саласына нәтижелі енгізу физика пәнін меңгертуде жаңа сатыға көтерілуге ықпал етеді. Бұл оқушылардың пәнге деген ынтасын арттырып, теория мен тәжірибені ұштастыруға жағдай жасайды. ЖИ-дің физикада қолданылуы мұғалімдерге оқушылардың білім деңгейін нақты бағалауға, оқыту әдістерін дараландыруға және әрбір оқушының оқу барысын бақылауға мүмкіндік туғызады. Осындай жаңашыл технологияларды қолдану арқылы білім беру жүйесі қазіргі заман талаптарына бейімделіп, нәтижелі оқу ортасын қалыптастыруға негіз болады.Жасанды интеллектті қолдану білім беру үдерісін оқушылардың қажеттіліктеріне бейімдеп, логикалық ойлауды дамытуға арналған өзара әрекеттесу ортасын қалыптастырады. Мысалы, зияткерлік оқыту платформалары мен бейімделген білім беру құралдары нақты уақыттағы кері байланыс пен жеке оқу траекторияларын ұсыну арқылы студенттердің сыни және логикалық ойлау дағдыларын жетілдіреді. Білім беру саласында ЖИ негізіндегі оқытудың жаңа әдістері, мысалы, бейімделген оқыту жүйелері, оқушылардың жеке ерекшеліктеріне сәйкес тапсырмаларды автоматты түрде беру және виртуалды көмекшілер арқылы интерактивті білім алу тәсілдері кеңінен қолданылуда. Осы технологиялардың оқушылардың логикалық ойлау қабілеттеріне ықпалын зерттеу арқылы ЖИ-дің білім берудегі тиімділігін бағалауға болады. ЖИ оқу материалдарын әрбір оқушының жеке деңгейіне бейімдей отырып, олардың дербес шешім қабылдауына, күрделі есептерді орындауына және сыни ойлау қабілеттерін дамытуына ықпал етеді.
Жасанды интеллекттің физика пәнінде қолданылудың артықшылықтары:
1. Жеке оқыту:  
 	Жасанды интеллект физика сабағында әр оқушының білім деңгейі мен қабілетін талдай отырып, жеке оқу жоспарларын ұсынуға мүмкіндік береді. Әр оқушының ерекшеліктеріне сай сабақ мазмұнын бейімдеу оқушының қызығушылығын арттырып, физикаға деген ынтасын жоғарылатады. Бұл тәсіл оқушылардың жеке қажеттіліктеріне жауап беріп, олардың физикалық ұғымдарды түсінуін жеңілдетеді.
2. Интерактивті оқыту платформалары:  
Жасанды интеллект негізінде жұмыс істейтін интерактивті платформалар физика сабағында оқушыларды қызықтыратын тапсырмалар мен ойын элементтерін ұсына алады. Мысалы, виртуалды зертханалар мен симуляциялар арқылы оқушылар физикалық құбылыстарды зерттеп, оларды нақты өмірде қалай қолдануды үйренеді. Бұл тәсіл күрделі физикалық процестерді түсінуді жеңілдетеді және оқушылардың тәжірибе жасауға деген қызығушылығын арттырады.
3. Автоматтандырылған білім тексеру:
Жасанды интеллект жүйелері оқушылардың жұмысын автоматты түрде тексере алады. Мысалы, физикалық есептер мен эксперимент нәтижелерін автоматты түрде бағалау, қателерді түзетуге кеңестер беру мұғалімдердің жұмысын жеңілдетіп, оқушылардың білімін жедел тексеруге мүмкіндік береді. Бұл оқушыларға өз қателіктерін түзетіп, білімдерін жақсартуға көмектеседі.
4. Қолдау және көмек көрсету жүйелері: 
Виртуалды көмекшілер мен чат-боттар оқушыларға нақты уақытта көмек көрсете алады, мысалы, олар физика сабақтарында кездескен қиын сұрақтарға жауап беріп, материалды түсіндіруге көмектеседі. Бұл тәсіл мұғалімдерге көп уақыт үнемдеп, басқа оқушылармен жеке жұмыс жасауға мүмкіндік береді.
5. Жасанды интеллект негізінде жобалар жасау:  
Оқушылар физика пәні бойынша жобалар жасап, жасанды интеллекттің мүмкіндіктерін пайдалана алады. Мысалы, олар компьютерлік модельдер құрып, физикалық жүйелердің әрекеттерін модельдей алады. Бұл тәсіл оқушыларға теориялық білімді тәжірибеде қолдануға мүмкіндік береді және оларды болашақта физика ғылымына қызықтыратын шығармашылық тапсырмаларды орындауға ынталандырады.
Жасанды интеллекттің физика пәнінде қолданылуы оқушылардың оқу процесін тиімдірек әрі қызықты етуге мүмкіндік береді. Ол оқыту сапасын жақсарта отырып, оқушылардың жеке қабілеттеріне назар аударуға және олардың физика бойынша терең білім алуға ықпал етеді.
Осы артықшылықтарды ескере отырып, сабақ барысында келесі ЖИ түрлерін қолданамын:
1.  Адаптивті оқу платформалары:
Talking Code — бұл жасанды интеллект негізіндегі білім беру платформасы, ол кодты сканерлеу арқылы тексттік тапсырмаларды көрнекі түрде ұсынады. Платформа оқушыларға бағдарламалау тілдері бойынша тапсырмаларды тиімді әрі интерактивті түрде орындауға көмектеседі. Talking Code оқушының жазған кодын сканерлеп, оның қателіктерін тауып, дауыстық көмекші немесе бейнемазмұн арқылы түсініктемелер береді. Бұл оқушыларға бағдарламалау мен кодтау дағдыларын дамытуға көмек көрсетеді.
2.  Виртуалды көмекшілер:
Чат GPT – Жасанды интеллектті негізінде жұмыс істейтін виртуалды көмекші, ол оқушыларға сұрақтарға жауап беруге, білімді түсіндіруге арналған чат.
 	Merge Cube – Бұл құрал оқушыларға физика, геометрия және басқа пәндер бойынша нақты объектілерді 3D түрде көруге мүмкіндік береді. Merge Cube арқылы оқушылар виртуалды зертханаларда түрлі модельдерді зерттеп, өз білімдерін тексереді. Жасанды интеллекттің көмегімен Merge Cube оқушылардың жасаған эксперименттерінің нәтижелерін бағалап, олардың білім деңгейіне сәйкес ұсыныстар мен кері байланыс береді.
Мысал: Оқушы Merge Cube арқылы әртүрлі физикалық құбылыстарды модельдеп, олардың нәтижелерін жасанды интеллекттің көмегімен талдай алады.
3. . Виртуалды көмекшілер мен бейне-аниматорлар:
D-ID – Бұл платформа бейнемазмұндарды және анимацияларды жасап, оқушыларға білімді визуалды түрде түсінуге мүмкіндік береді. D-ID бейне жасанды интеллект технологиясын қолданып, оқушыларға түсінікті және қызықты бейнемазмұнды ұсынады. Оқушылар теориялық материалды тек оқып қана қоймай, сонымен қатар бейнемазмұн арқылы толық түсінік алады.
Мысал: Оқушылар физика сабағында әртүрлі құбылыстарды D-ID көмегімен анимациялы бейнемазмұн арқылы көреді, бұл олардың оқу материалын тиімді меңгеруіне ықпал етеді.
Жасанды интеллектті білім беру процесіне енгізу мектептер мен университеттерге жаңа мүмкіндіктер ашуда. Дегенмен, білім беру мекемелерінде ЖИ-дің сәтті ықпалдасуы белгілі бір тәуекелдер мен қиындықтармен қатар жүреді. Оқушылардың жеке деректерінің үлкен көлемін жинауға байланысты құпиялылық пен ақпараттық қауіпсіздік мәселелері ерекше назар аударуды қажет етеді. Сондай-ақ, алгоритмдердің ықтимал бұрмалануы мен бағалаудың әділдігіне әсер етуі сияқты этикалық сұрақтар өзекті болып қала береді.
Осы қиындықтарға қарамастан, білім беру саласында ЖИ-ді қолданудың болашағы зор. Жасанды интеллект оқыту процесін едәуір өзгертіп, оны икемді, тиімді әрі қолжетімді ете алады. Дұрыс интеграцияланған жағдайда, ЖИ оқушылардың білім сапасын жақсартумен қатар, мектептер мен университеттердің цифрлық дәуірдің заманауи талаптарына бейімделуіне ықпал етіп, оқыту әдістеріне тың серпін бере алады.
Болашақта білім беруде жасанды интеллект технологияларын одан әрі дамыту мен жетілдіруді күтуге болады. Бейімделетін оқыту жүйелері, виртуалды зертханалар және интеллектуалды көмекшілер барған сайын қолжетімді және тиімдірек болады. 
Қорытындылай келе, жасанды интеллект қазіргі білім беру жүйесінде оқу процесінің сапасын арттырудың маңызды құралы болып табылады. Бұл технологиялар оқушылардың жеке қажеттіліктеріне негізделген оқу траекторияларын қалыптастырып, олардың үлгерімін тиімді бақылауға мүмкіндік береді. Жасанды интеллект оқыту процесін жекелендіріп, мұғалімдерге әкімшілік жұмыстарды автоматтандыру арқылы оқу процесіне көбірек көңіл бөлуге жағдай жасайды. Болашақ мұғалімдер даярлау үдерісінде ЖИ енгізу олардың кәсіби құзыреттіліктерін дамытуға оң әсерін тигізеді. Стив Джобс айтқандай: «Технология мен білімнің үйлесімі – біздің болашағымызды анықтайтын күш».

